
RÍKISLÖGREGLUSTJÓRINN

Umsögn ríkislögreglustjórans 

um frumvarp til laga um meðferð sakamála, þskj. 252

Ríkislögreglustjórinn hefur hafl til umsagnar, að beiðni allsherjamefndar Alþingis, fhimvarp til 
laga um meðferð sakamála. Umsögnin fer hér á eftir.

Almennt um frumvarpið

Umsögn ríkislögreglustjórans er almenns eðlis og verða því ekki gerðar athugasemdir við 
einstakar greinar frumvarpsins heldur settar fram ábendingar og spumingar til umhugsunar um 
nokkur atriði er lúta fremur að þeim grundvallarsjónarmiðum er frumvarpið byggir á.

1. Ákæruvaldið

Þeirri spumingu er varpað fram hvort nógu langt sé gengið við aðskilnað rannsókna og saksóknar 
í III. kafla frumvarpsins. Aðrar leiðir kunna að vera færar til að ná því markmiði sem stefnt er að 
með frumvarpinu, sem er að efla ákæruvaldið og styrkja sjálfstæði þess og tryggja réttaröryggi 
borgaranna.

Unnt er að ná fram aðskilnaði rannsókna og saksóknar með því að auka ákæruvald lögreglustjóra 
og hafa þannig tvö stig ákæruvalds í stað þriggja. Slíkt fyrirkomulag fæli í sér að ríkissaksóknari 
hefði meira svigrúm til eftirlits og samræmingar og væri æðra stjómsýslustig. Þeir vankantar 
kunna að vera á þeirri skipan mála að mörk rannsókna og saksóknar væru ekki eins ljós og 
æskilegt væri.

Hin leiðin væri sú að afnema alfarið ákæruvald allra lögreglustjóra. Með því móti léki enginn 
vafí á ábyrgðarsviði og verkaskiptingu lögreglu og ákæruvalds. Þannig mætti fela lögreglu að 
ljúka mun fleiri málum en nú er gert í samræmi við þá þróun er hófst þegar umboðsvald og 
dómsvald voru aðskilin. Ekki verður séð að það fyrirkomulag millistigs héraðssaksóknara, sem 
frumvarpið gerir ráð fyrir, flýti eða einfaldi í sjálfu sér meðferð ákærumála.

Þá hlýtur það að vera umhugsunarefni vegna starfsemi ríkislögreglustjórans að ákæruvald verði 
ekki á hendi þess embættis, eitt allra lögreglustjóranna. Ákæruvald ríkislögreglustjórans kann að 
vera nauðsynlegt til að framfylgja lagaskyldum embættisins.

2. Réttarfar

I greinargerð með frumvarpinu kemur meðal annars fram að áþekku verklagi sé beitt við úrlausn 
einkamála og sakamála eftir því sem lög leyfa og í frumvarpinu virðist sá munur sem á 
réttarsviðunum er minnka enn meir. Það má spyrja þeirrar spumingar hvort þessi þróun sé til 
bóta, að minnsta kosti frá sjónarhóli lögreglu og ákæruvalds, þar sem eðli sakamála og einkamála



RÍKISLÖGREGLUSTJÓRINN

er ólíkt um margt og hvort ekki heföi verið réttara að sérstaða sakamálaréttarfars yrði styrkt. Sú 
gagnrýni hefur komið fram á undanfömum árum, að sum sakarefni séu þess eðlis að á 
sérþekkingu skorti til að fjalla um þau og er þá sérstaklega átt við umfangsmikil og flókin skatta- 
og efnahagsbrot.

3. Opinber umræða

Töluverð umræða hefur verið um það hvort gengið hafi verið o f langt í þá átt að binda hendur 
ákæruvalds í opinberri umræðu, eins og nýleg dæmi sýna. Víða erlendis fjallar ákæruvaldið um 
einstök mál opinberlega meðal annars til að útskýra og kynna fyrir almenningi efni máls og 
leiðrétta það sem ranglega er með farið. Því má halda fram að það sé í samræmi við þróun 
opinberrar umræðu að ákæruvaldið og lögregla geti tjáð sig um þau mál sem þau fara með án 
þess að eiga yfir höfði sér aga- og/eða refsimál. Ekki er útilokað að einhliða umfjöllun um 
sakamál geti verið skoðanamyndandi og haft í för með sér afleiðingar sem eru í þá veru að veikja 
réttarríkið og draga úr áhuga fólks á að hasla sér völl á þessum vettvangi.

4. Form og efni ákæru

Dómstólar gera í auknum mæli ríkari kröfúr um form og efni ákæru. Nauðsynlegt er að ákvæði 
frumvarpsins um þetta efni gefí ákæruvaldinu skýrar leiðbeiningar um það með hvaða hætti 
ákæruskjal fullnægir þeim kröfum sem til þess eru gerðar. Hæstiréttur hefur ítrekað gert 
athugasemdir við ákæruskjöl á liðnum árum og væri til bóta ef afdráttarlaust væri kveðið á um 
þessi atriði og leiðbeiningar gefnar í lögum.

5. Varnarþing

Bent er á að sú meginregla að mál skuli höfða á brotavamarþingi hefur í meginatriðum gefíst vel. 
I stað þess að gera svo veigamikla breytingu sem frumvarpið gerir ráð fyrir, mætti heimila 
tilflutning vamarþings í sérstökum tilvikum.

6. Fjárhagslegur þáttur frumvarpsins

Nýtt embætti héraðssaksóknara á að fjármagna að hluta eða með 53 milljónum af fjárveitingum 
ríkissaksóknara og ríkislögreglustjórans. í fjárlagafrumvarpi fyrir árið 2008 er ekki gert ráð fyrir 
auknum fjárveitingum til að standa straum af rekstrarkostnaði sem hlýst af þessu frumvarpi og 
hljóta þær 62 milljónir sem á vantar að koma frá dómsmálaráðuneyti. Þeirri spumingu má velta 
upp hvort fjárhagur stofnana dómsmálaráðuneytis verði skertur sem nemur þeirri fjárhæð. Að 
mati ríkislögreglustjórans er æskilegt að auknu fjármagni verði veitt til þessara verkefna.

